
Atlet Sarawak wakili Malaysia ke Olimpik Khas 2013 
KUCHING: Seramai 13 at- 
let Sarawak bakal menggalas 
cabaran negara dalam acara 
hoki dataran pada temasya 
sukan musim sejuk Olimpik 
Khas yang bakal diadakan di 
Pyeongchang, Korea Selatan 
dari 29 Januari hingga 5 Feb- 
ruari tahun depan. 

Ini merupakan kali pertama 
Malaysia mengambil bahagian 
dalam acara tersebut pada 
Sukan Olimpik Khas dengan 
atlet-atlet yang terpilih dari 
Kuching, Bau, Miri dan pela- 
jar istimewa dari PKKI, SMK 
Demak Baru. 

Kesemua atlet terbabit telah 
menjalani pemilihan pering- 
kat kebangsaan yang diadakan 
di Miri sebelum ini. 

Sukan Olimpik Khas adalah 
organisasi sukan terbesar di 
dunia untuk Orang Kelainan 
Upaya (OKU) melibatkan 
kanak-kanak dan orang de- 
wasa. 

la turut menyediakan lati- 
han dan program kepada 
empat juta atlet di sebanyak 
170 buah negara termasuk 
Malaysia. 

Menurut ketua jurulatih 
atlet istimewa SMK Demak 
Baru, Badrulisham Ameran 
atlet-atlet tempatan telah 
menunjukkan persembahan 
yang baik semasa sesi pe- 
milihan sehingga berupaya 
menyingkirkan peserta dari 
Miri dan Sabah. 

Katanya, atlet-atlet yang 

mewakili Kuching semasa 
sesi pemilihan berumur di 
antara 15 hingga41 tahun dan 
10 daripada mereka adalah 
pelajar PKKI. 

Kontinjen Malaysia akan 
diketuai oleh Liza Chai dari 
Miri, manakala panel juru- 
latih yang akan mengiringi 
atlet ialah Sanfa Guel, Pang 
Lee Ying dan Siew Yong 
Hock. 

Siew adalah pelajar SMB 
St Joseph, Miri dan pernah 
mewakili Malaysia pada 01- 
impik Khas musim panas 
2009. 

"Semua atlet tidak sabar 
untuk memulakan cabaran 
Malaysia dalam acara hoki 
lantai, biarpun baharu kali 

pertama mengambil bahagi- 
an, " kata Badrulhisham yang 
telah melatih SMK Demak 
Baru sejak 2009. 

Katanya, para atlet akan 
mengikuti kem latihan pu- 
sat di Universiti Malaysia 
Sarawak (UNIMAS) bermula 
hari ini. 

"Kem tersebut akan digu- 
nakan sebagai pendedahan 
clan landasan kepada mereka 
untuk bermain sebagai satu 
pasukan mantap, " katanya. 

BERSEDIA: Atlet-atlet menun- 
jukkan kemahiran dalam acara 
hoki lantai ketika menjalani 
sesi pemilihan skuad kebang- 
saan ke Olimpik Khas Korea 
Selatan tahun depan. 


